COVID-19 को विश्वव्यापी महामारीको विषयमा मेयर William Peduto ले Pittsburgh लाई सम्बोधन गर्नुभयो
PITTSBURGH, PA (अप्रिल १६, २०२०) मेयर William Peduto ले COVID-19 को विश्वव्यापी महामारीको लागि City of Pittsburgh को जारी प्रतिकार्यको बारेमा निम्न मन्तव्य राख्नुभयोः
दिवाकालीन अभिवादन पिट्टसबर्ग ।
एक महिनाअघि हामीले पश्चिमी पेन्सिल्भेनियामा कोरोनाभाइरस महामारीको प्रतिकार्यस्वरूप आपतकालको घोषणा गरी सार्वजनिक रूपमा भेला हुने गतिविधीलाई सिमित गर्ने गरी कार्यकारी आदेश जारी गरेका थियौं । आज मैले तपाईं सबैलाई घरमा बसेको र बक्रलाई सिधा पार्न (flatten the curve) सफलतापूर्वक काम गर्नुभएकोमा धन्यवाद भन्न केही मिनेट लिन चाहन्छु । 
जव हामीले यो विश्वव्यापी महामारी हामीसम्म आइरहेको देख्यौं, हाम्रा छिमेकीहरूलाई सुरक्षित राख्नका लागि हामीले सँगै एउटा कठीन त्याग गर्यौं: यो हाम्रो प्रिय St. Patrick’s Day Parade रद्द गरेर, शहरका खेलमैदान र रिक्रियसन स्थलहरू बन्द गरेर, हामीले स्वयंलाई सामाजिक दूरीमा राखेर र सबैभन्दा धेरै घरमै बसेर शुरू भयो ।  
हामी बाहिर जाँदा, हामीले जतिबेला पनि मास्क लगाउने गभर्नर उल्फको पछिल्लो सल्लाह पालना गरिरहेका छौं । 
यो सजिलो पक्कै थिएन तर यसले जीवनहरू जोगाएको छ र अहिले रोकिने बेला भएको पनि छैन । 
यी सबैका बाबजुद पनि, तपाईंको सिटी सरकार निरन्तर कार्यसञ्चालनमा छ । सार्वजनिक सुरक्षाले आपतकाललाई सम्बोधन गरिरहेको छ, DPW ले फोहोरमैला संकलन गरिरहेको छ, DOMI र PLI ले सडक र भवनहरू सुरक्षित राखिरहेका छन् र हामीले बालबालिका र ज्येष्ठ नागरिकलाई १०,००० भन्दा धेरै वटा खाना उपलब्ध गराएका छौं ।
मैले हाम्रो गजवको कार्यदललाई के भनेर धन्यवाद दिउँ? उनीहरूलाई पनि शहरका अन्य बासिन्दालाई जस्तै तनाव र दवाव छ, तर उनीहरूले छिमेकीलाई चाहिने सार्वजनिक सेवा प्रदान गरिरहेका छन् । हामीले CDC को मापदण्डभन्दा माथि गएर हाम्रो अग्रपंक्तिका कामदारलाई मास्क र PPE  उपलब्ध गराइ, उनीहरूको स्थानहरूलाई पूर्ण रूपमा सफा गराइ र सिटीका कर्मचारीहरूलाई घरबाट काम गर्न लगाइ उनीहरूलाई अत्यावश्यक काम गर्दा सुरक्षित राख्नका लागि सक्दो प्रयास गरेका छौं । तपाईंप्रति उनीहरूको सेवा यो विश्वव्यापी महामारी र त्यसपछि पनि निरन्तर रहनेछ । City of Pittsburgh बन्द हुँदैन ।
हाम्रो काम Pittsburgh क्षेत्रभर रहेका निजी कर्मचारीहरूको सहयोगविना सम्भव हुँदैनथ्यो । यसमा वेयरहाउस, ट्रकिङ, ग्रोसरी र कन्भेनियन्स स्टोहरूमा काम गर्ने, भवन र अस्पताल सफा गर्ने मानिसहरू, नर्सहरू, डाक्टरहरू, अस्पतालका कर्मचारीहरू, बस ड्राइभरहरू, फार्मेसिस्टहरू, रेस्टुरेन्टका कर्मचारीहरू र अन्य धेरै पर्दछन् । यीमध्ये धेरैजनालाई हाम्रो महान युनियन साझेदारहरूले बचाउँछन् र म उनीहरूलाई पनि धन्यवाद दिन चाहन्छु ।
हाम्रो meds-and-eds उद्योग लामो समयदेखि Pittsburgh को मुटुमा छन् र त्यो कोरोनाभाइरसको योजना र तयारीमा पनि जारी रहन्छः हिजोसम्म काउन्टीमा ३२७ वटा ICU बेडहरू र ८३५ वटा भेन्टिलेटरहरू उपलब्ध छन् । यो क्षेत्रमा Pittsburgh को नेतृत्व र विज्ञताको हामी उचित तरिकाले गर्व गर्न सक्छौं । हामीले अहिलेसम्म अन्य शहरमा जस्तो हाम्रो मेडिकल उद्योगलाई दवाव हुने गरी चाप अनुभव गरेका छैनौं ।
कर्पोरेट र प्रतिष्ठान समुदायका रोजगारदाता र अन्य पनि हाम्रो धन्यवादको हिस्सेदार छन् । त्यसमा हाम्रो बालबालिका र ज्येष्ठ नागरिकलाई खुवाउन सहयोग गर्ने रेस्टुरेन्ट र अन्य खाना प्रदायकहरू; उत्कृष्ट अनुसन्धानमा अथक मिहिनेत गरिरहेका विश्वविद्यालयहरू; हाम्रो सामाजिक सुरक्षाको जालोमा खाली ठाउँ पुर्नका लागि प्रयास गरिरहेका प्रतिष्ठानहरू समावेश छन् ।
ती खाली ठाउँहरू, कठीन छन् र हाम्रो नाजुक समुदायहरूले हामी धेरैले घरमा भोगिरहेको भन्दा धेरै पीडा र कठिनाइ भोगिरहेका छन् ।
हामीले हाम्रा घरविहीन बासिन्दाहरूलाई जोगाउन Allegheny County सँग मिलेर इनक्याम्पमेन्टहरूमा हात धुने स्थानहरू र पिउनयोग्य पानीको स्थापना गरेर, र यी बासिन्दाहरूले COVID-19 को लक्षणहरू विकास गरे भने होटलको कोठाहरू सुरक्षित गरेर काम गरिरहेका छौं ।
यो विश्वव्यापी महामारीले हामी सबै जनामा र विशेष गरी लामो समयसम्म यो चोट महशुस गर्ने समुदायले भोग्ने संवेगात्मक प्रभावलाई बुझ्छौं  । सहयोग माग्नका लागि नडराउनुहोस् — हामी यहाँ तपाईंका लागि छौं ।
हामीले हामी कागजात भएका र नभएका दुबै नयाँ अमेरिकीसम्म पुगेको, उनीहरूले चाहिने स्वास्थ्य हेरचाह र वित्तीय सहायता प्राप्त गरेको निश्चित गर्न गैरनाफामूलक साझेदारहरूसँग काम गरिरहेका छौं ।  हामीले बढ्दो घरेलु हिंसाका घटनाहरू सम्बोधन गर्न प्रहरी र गैरनाफामूलकहरूसँग काम गरिरहेका छौं । हामीले औषधीको अधिक मात्रामा पनि काम गरिरहेका छौं र जीवन जोगाउने नार्कनलाई छोड्ने अभ्यासलाई विस्तार गरेका छौं ।
यी दैनिक विषयवस्तुमा काम गर्दा पनि मेरो प्रशासनले नियमित रूपमा कहिले मेडिकल विज्ञहरूले हामीलाई सामान्य जीवनमा फर्किनका लागि अनुमति दिन्छन् र त्यसपछि के गर्ने भनी योजना बनाउने काम जारी राखेको छ । 
सिटी सरकारका लागि त्यसको अर्थ सुरक्षित अवस्थामा निर्माण र छिमेकको विकास परियोजना जारी राख्न क्षेत्रको इजाजत दिन जारी राख्ने; समरको कुनै बेलामा स्विमिङ पुलहरू सुरक्षित साथ पुनः खोल्न दिने; हाम्रो लर्न एण्ड अर्न कार्यक्रमको माध्यमबाट युवाहरूलाई समर रोजगार उपलब्ध गराउन रोजगारदाताहरूसँग काम गर्ने; र भोकाहरूलाई खाना उपलब्ध गराउन जारी राख्ने पर्दछ ।
युआरएमा रहेका हाम्रा साथीहरूले कम भइरहेको स्रोतका बाबजुद पनि साना व्यवसायलाई सहयोग प्रदान गरिरहेका छन् र सिमान्तकृत र महिलाका व्यवसायहरूलाई सहयोग गर्नका लागि निकै माग भएको पाएका छन् । 
यसले $१.१ मिलियन बराबरको ७९ वटा ऋणको स्विकृति दिएको छ (तीमध्ये ५४ सिमान्तकृत र महिलाको व्यापार छन्) र $३.७ मिलियन बराबरको अर्को २७१ वटा ऋणको अनुरोध पाएको छ (तीमध्ये २११ वटा सिमान्तकृत र महिलाको व्यापार छन्) र तिनीहरूलाई सहयोग गर्नका लागि निरन्तर रूपमा थप अनुदान खोजिरहेको छ ।
युआरएले आवश्यकतामा परेकाका लागि शहरको भाडाको विषय पनि हेरिरहेको छ र अहिलेसम्म ५२ जना घरधनीलाई उनीहरूको भाडाले सहयोग गरेको छ भने अर्को २०० वटा राहत अनुरोधहरू प्रक्रियामा छन् । म सिटी काउन्सिलका ती सदस्यहरूलाई निकै धन्यवाद दिन चाहन्छु जसले २०१७ मा मलाई हाउजिङ अपर्चुनिटी फन्ड स्विकृत गर्न सहयोग गर्नुभयो जसले भाडाको सहायतालाई भुक्तानी गरिरहेको छ ।
हाम्रो नयाँ भविष्यको योजना सिटिको बजेटको कालो दिनको अगाडिको शर्तसहित आउँदैछ । बलियो बजेटको धरातल हामीले धारा ४७ को माध्यमबाट सिकेको कठीन पाठमा रहन्छ, तर वित्तीय तस्वीर अझै बेरंगी छः यो वर्ष   हामीसँग २०१४ देखिको $८५ मिलियनको सञ्चिती हुँदा पनि दशौं मिलियन डलरको कमी हुनेछ जसले हाम्रो अर्को पाँच वर्षको बजेटमा भारी प्रभाव पार्नेछ ।
खर्चमा व्यापक कटौती जरूरी हुनेछ - फेरी, हामीलाई सहयोग गर्नका लागि बासिन्दाहरू, कामदारहरू र ठूलो Pittsburgh समुदायको सबलता र दृढता  चाहिनेछ । 
२०१४ देखिको उत्थानशीलताको लागि वर्षौंको सिटी योजनाले हामीलाई अहिले भोगिरहेको आर्थिक र जनस्वास्थ्यको झड्काका लागि तयार रहन निकै सहयोग गरेको छ । तर केहीले पनि हामीलाई यसका लागि पुर्ण रूपले तयार बनाएको थिएन । सबैका लागि Pittsburgh को ग्यारेन्टी गर्न प्रमुख गैरनाफामूलक, प्रतिष्ठानहरू र कर्पोरेट समुदाय सँगै हुनुपर्ने आवश्यकता हुनेछ ।
तर हामी त्यहाँ पुग्नेछौं । Pittsburgh भन्दा धेरै उत्थानशील र ठीक हुनका लागि राम्रोसँग अग्रसर कुनै शहर छैन ।  हामीलाई विगतमा पुस्तेनी संकटले हल्लाउँदा जसरी हामी अहिलेसम्मकै सबैभन्दा राम्रो र बलियो हुनेछौं । हामीलाई पछाडि धकेलिएको छ तर हामीले उभिन र अगाडि बढ्नका लागि उपाय भेट्नेछौं— यो हाम्रो डीएनएमा छ ।
एउटा नयाँ सामान्य अवस्था हुनेछ र हामीले उच्च लक्ष्य राख्नुपर्छ ।
हामीले विद्युत र ग्याँसजस्तै इन्टरनेटको जडान पनि आधारभूत अधिकार भएको निश्चित गरी डिजिटल डिभाइडको अन्त गर्नुपर्छ । विद्यार्थीको हातमा ल्यापटप विगतमा कलम र पेन्सिलजस्तै आधारभूत कुरा हो भन्ने कुरा स्पष्ट छ ।
[bookmark: _GoBack]प्रारम्भिक बाल्यावस्थाको संसार रूपान्तरण हुनेछ र फेरी कहिले उस्तै हुनेछैन । बाल हेरचाह र Pre-K शिक्षाको लागि पूर्ण अनुदान जरूरी छ ।
देशभर हेर्दा यो स्वास्थ्य संकटको हाम्रो अफ्रिकन अमेरिकन छिमेकीहरूमा विषम प्रभाव परेको छ र हामीले सबै सम्वन्धित भित्री विभेदलाई सम्वोधन गर्नुपर्छ । 
हाम्रो प्रविधी र मेडिकल उद्योगको सदुपयोग गरी हामीले सबैका लागि गुणस्तरीय स्वास्थ्य हेरचाहका लागि उच्चतम पहुँच सिर्जना गर्न सक्छौं ।
हामीले स्वच्छ र उर्जा र शून्य फोहोरमैलाको प्रतिवद्धता र नयाँ र उत्थानशील भविष्यका लागि जोड दिनु आवश्यक छ । 
हामीले परिवारलाई पुग्ने पारिश्रमिक सबैले पाएको सुनिश्चित गर्नु जरूरी हुन्छ । हामीले थाहा पाएका छौं की हाम्रा अत्यावश्यक कामदारहरू अग्रपंक्तिमा छन् र लामो समयसम्म उनीहरूको उचित मुल्यांकन हुन सकेको छैन ।
हामीले पश्चिमी पेन्सिलभेनियाका बासिन्दाहरूलाई उच्चतम संरचना विधेयकको माध्यमबाट हाम्रो आवश्यकताहरू सम्बोधन गर्न काममा फिर्ता पठाउनुपर्छ र हाम्रा मानिसहरूलाई उनीहरूले पुस्ताहरूका लागिः अमेरिका पुनर्निर्माण गर्न जे गरेका छन्, त्यो गर्न दिनुपर्छ ।
अन्तमा, यो सबै Pittsburgh को तरिकाले हुन सक्छः
COVID-19 को विश्वव्यापी महामारीबाट सिकेको पाठलाई प्रयोग गर्दै, हामीले श्रम, व्यापार, प्रतिष्ठान र गैरनाफामूलक समुदायहरू, र राम्रो संघीय, राज्य र काउन्टीको नेतृत्वसँग हाम्रो शहरलाई अरू बेलाभन्दा अझ बलियो बनाउन नयाँ साझेदारी बनाउनेछौं । यसका लागि सबैको त्याग चाहिन्छ । 
यो सबैका लागि Pittsburgh को एक मात्र महान स्रोतले बल दिनेछ, त्यो होः तपाईंहरू ।
धन्यवाद Pittsburgh, र सुरक्षित रहनुहोस् ।

